
Аңдатпа. Қазақстанның және шет елдердің аграрлық секторында әлеуметтік кәсіпкерлік 
мәселелері зерделенген. Республиканың аграрлық саласының әлеуметтік-экономикалық мәсе-
лелерін шешуде оның маңызы анықталған. Әлеуметтік-экономикалық даму деңгейі әртүрлі 
әлем мемлекеттеріндегі әлеуметтік кәсіпкерлердің тәжірибесі талданған. Талдау әлеуметтік, 
мәдени, экологиялық міндеттерді шешуге бағытталған қызмет деңгейі әлемде жыл сайын өсіп 
келе жатқанын көрсетті. Әлеуметтік мәселелерді шешу үшін кәсіпкерлік құралдары мен 
механизмі дамыған елдер қатарына кірмейтін елдерде де белсенді қолданылатыны 
анықталды. Қазақстан Республикасындағы кәсіпкерлік белсенділіктің әлеуметтік аспектілері 
көрсетілген және оның дамуының негізгі тежеуші факторлары: әлеуметтік салада кәсіпкерлікті 
қолдау үшін инфрақұрылымның болмауы және оның жұмыс істеу жүйесі, кредиттік ресурс-
тардың жоғары құны, нормативтік-құқықтық базаның жетілмегені, демеушілерді тарту 
қиындық-тары және ауыл шаруашылығы өндірісіндегі жоғары тәуекелдері анықталған. 
Республикада кәсіпкерліктің әлеуметтік бағыттылы үшін ашық және жайлы жағдай жасау 
қажеттілігі – отандық тәжірибедегі жаңа ұғым негізделген. Дегенмен, қазақстандық тәжірибе 
жинақталған және әлеуметтік миссия барлық мүдделі тараптар: кәсіпкерлер, мемлекеттік 
құрылымдар, қоғам қызметінің маңызды бағытына айналған. Кәсіпкерлік тәсіл мемлекеттің 
ауыл халқының әлеуметтік мәселелерін шешудегі маңызды құрамдас бөлігі болуы мүмкін. 
 

Аннотация. Изучены вопросы социального предпринимательства в аграрном секторе Казах-
стана и зарубежных странах. Определено его значение в решении социально-экономических 
проблем аграрной сферы республики. Проанализирован опыт социальных предпринимате-
лей в государствах мира с разной сиепенью социально-экономического развития. Анализ 

показал, что уровень деятельности, направленной на решение социальных, культурных, 
экологических задач, в мире с каждым годом возрастает. Выявлено, что инструменты и ме-
ханизм предпринимательства для решения социальных вопросов активно применяются 
даже в странах, не входящих в число развитых. Показаны социальные аспекты предприни-
мательской активности в Республике Казахстан и определены основные сдерживающие 
факторы ее развития: отсутствие инфраструктуры для поддержки предпринимательства в 
социальной сфере и системы его функционирования, высокая стоимость кредитных ресур-
сов, несовершенная нормативно-правовая база, трудности привлечения спонсоров и высо-
кие риски в сельскохозяйственном производстве. Обоснована необходимость создания от-
крытых и комфортных условий для социальной направленности  предпринимательства в 
республике – нового понятия в отечественной практике. Тем не менее, уже накоплен казах-
станский опыт и социальная миссия становится важным направлением деятельности всех 
заинтересованных сторон: предпринимателей, госструктур, общества. Предприниматель-
ский подход может стать важной составляющей в решении государством социальных про-
блем сельского населения. 
 

Abstract. The issues of social entrepreneurship in agricultural sector of Kazakhstan and foreign coun-
tries have been studied. Its significance in solving the socio-economic problems of agricultural sector 
of the republic has been determined. The experience of social entrepreneurs in the countries with dif-
ferent degree of socio-economic development has been analyzed. The analysis showed that the level 
of activity aimed at solving social, cultural, environmental problems in the world is increasing every 
year. It was revealed that the tools and mechanism of entrepreneurship aimed at  solving social issues 
are actively used even in countries that are not among the developed ones. The social aspects of en-
trepreneurial activity in the Republic of Kazakhstan are shown and the main constraining factors of its 
development have been identified: the lack of infrastructure to support entrepreneurship in the social 
sphere and its functioning system, high cost of loan resources, the imperfect of a regulatory frame-
work, difficulties in attracting sponsors and high risks in agricultural production. The necessity of cre-
ating open and comfortable conditions for the social orientation of entrepreneurship in the republic, a 
new concept in domestic practice, have been justified. Nevertheless, Kazakhstani experience has al-
ready been accumulated and the social mission is becoming an important area of activity for all inter-
ested parties: entrepreneurs, government agencies, and society. An entrepreneurial approach can be-
come an important component in solving the social problems of the rural population by the State. 
 
Түйінді сөздер: аграрлық сектор, әлеуметтік кәсіпкерлік, ауыл тұрғындары, жұмыспен 
қамту, қайырымдылық, әлеуметтік қорғалмаған халық, инфрақұрылым, несие ресурстары, 
нормативтік-құқықтық база. 
 

Ключевые слова: аграрный сектор, социальное предпринимательство, сельские жители, 
занятость, благотворительность, социально незащищенное население, инфраструктура, 
кредитные ресурсы, нормативно-правовая база. 
 

Keywords: agricultural sector, social entrepreneurship, rural residents, employment, charity, so-
cially vulnerable population, infrastructure, loan resources, regulatory framework. 
 
 

Кіріспе. Ауылдық елді мекендердің 
өмір сүру деңгейі мен сапасы көбінесе 
ауылдың әлеуметтік-еңбек саласының 
жағдайымен анықталады. Ауыл аумақта-
рын тұрақты дамыту үлгісіне бағыттау 
экономикалық және әлеуметтік тұрақты-
лықты, аумақтардың шаруашылық субъек-
тілерінің өндірістік тиімділігін жоспарлы 
арттыруды, елді мекендердің табысын 
және әл-ауқатын, табиғи ресурстарды 
оңтайлы пайдалануды қажет етеді [1]. 

Осы тұрғыдан алғанда әлеуметтік 
кәсіпкерлік ауылдағы әлеуметтік мәселе-
лерді тиімді шешудің маңызды құралы бола 
алады.  

Әлеуметтік кәсіпкерлік субъектілері 
қызметінің жағымды әсері салалық айыр-

машылықтарға қарамастан жүзеге асыры-
лады. Дегенмен зерттеулер көрсеткендей,  
оның маңыздылығы объективті фактор-
ларға байланысты қаржылық-экономикалық 
белсенділік деңгейі төмен ауыл шаруа-
шылық саласында анағұрлым жоғары. 
Өйткені кәсіпкерлік деңгейі қалаларға 
қоныс аудару деңгейіне, білікті маман-
дардың жетіспеушілігіне, қызмет көрсету 
секторының тозуына және өмір сапасының 
төмен деңгейіне тәуелді. Осыған байла-
нысты, агроөнеркәсіптік кәсіпорындарды 
дамыту және халықты жұмыспен қамту 
мәселелерін шешуге бағытталған және 
басқа да әлеуметтік қызметтер көрсетудің 
материалдық негізін құрайтын әлеуметтік 
кәсіпкерлікті дамыту ауылдық елді мекен-

дерді сақтау мен олардың тұрғындарының 
өмір сүру сапасын жақсартудың алғы-
шарттарының бірі болып табылады [2]. 

Қазіргі әлемде кәсіпкерлік қызмет ауыл 
шаруашылығының ерекшеліктеріне және 
осы бизнеспен байланысты қауіптерге 
байланысты бірқатар проблемаларға, қи-
ындықтар мен кедергілерге тап болады. 
Бұл тақырыптың өзектілігі ауыл шаруашы-
лығында жоғары тиімді, бәсекеге қабілетті 
және сапалы әлеуметтік кәсіпкерлікті 
қалыптастыру қажеттілігімен анықталады. 

Зерттеу материалдары мен әдістері.  
Әлеуметтік кәсіпкерлік феномені ХХ ға-
сырдың 70-жылдарында ғана белсенді түр-
де талқылана бастады, Ал қазіргі кезде 
көптеген елдердің әлеуметтік-экономика-
лық даму саласында жеке пәндік аймаққа 
айналды.  

Әлеуметтік кәсіпорындар – бұл эконо-
миканың үшінші секторымен байланысты 
әлеуметтік экономиканың бөлігі. Бұл сала 
үлкен әлеуметтік маңызы бар салалар мен 
қызмет түрлерін қамтиды. Ол адамдардың 
қажеттіліктерін қанағаттандыратын қызмет-
терді ұсынады. Әдетте, бұл қауымдас-
тықтар, қайырымдылық ұйымдары, шір-
кеулер, клубтар, қоғамдық ұйымдар, коопе-
ративтер, өзара қызмет көрсету компа-
ниялары, үкіметтік емес ұйымдар, кәсіп-
одақтар және т.б. әлеуметтік қолдауға мұқ-
таж салаларды қамтиды. 

Әлеуметтік кәсіпкерлік бұл жаңа эко-
номикалық және әлеуметтік инфрақұрылым 
құрудың факторы ретінде қарастырылады. 
Қазіргі уақытта әлеуметтік кәсіпкерлік не-
гізінен үкіметтің араласуының стандартты 
тетіктерін қолдана отырып әлеуметтік 
мәселелерді шешуге арналған [3]. 

Әлеуметтік кәсіпкерлік тұжырымда-
масы көп қырлы және оған тән көптеген 
міндеттер, қызметтер мен ерекшеліктерді 
көрсетеді. Әлеуметтік кәсіпкерлік бизнестің 
басым бағыты болып табылатын  әлеу-
меттік проблемаларды шешу немесе азай-
туға бағытталған және пайда табу негізгі 
емес. Қол жеткізілген әлеуметтік нәтиже-
лердің позитивтілігі, тұрақтылығы және 
өлшенуі қоғамның қолайлы әлеуметтік 
дамуына негіз болып табылады, ал әлеу-
меттік кәсіпкер ұзақ мерзімді әсер ететін 
әлеуметтік жүйенің инфрақұрылымында оң 
өзгерістер жасауды мақсат етеді. 

Нәтижелер және оларды талқылау. 
Әлеуметтік кәсіпкерлік көптеген елдердің 
экономикалық жүйесінде әлеуметтік мақ-
саттар мен коммерциялық компоненттердің 
тепе-теңдігі ретінде белгілі орын алады. 
Дәстүрлі кәсіпкерлік пен қайырымдылық-

тың тоғысында бола отырып, мемлекет 
пайда болатын әлеуметтік мәселелерді 
шешуге немесе оны жеңілдетуге, тек 
пайдаға ғана емес, сонымен қатар осы 
қызмет нәтижелерінің өзін-өзі қамтамасыз 
ету және қаржылық тұрақтылық негізінде оң 
әлеуметтік әсер етуге назар аударып отыр. 

Еуропалық Одақ елдерінде әлеуметтік 
кәсіпорындарды реттеудің тәсілі әр түрлі 
және әлеуметтік-экономикалық қатынас-
тардың даму логикасына, сондай-ақ олар-
дың заңнамалық практикасындағы дәстүр-
лерге сәйкес келеді. Көптеген елдерде әлі 
күнге дейін жеке заңды тұлғаның, атап 
айтқанда әлеуметтік кәсіпорынның мәрте-
бесін реттейтін нақты заңдар жоқ. Барлық 
елдерде, қандай-да бір формада, коммер-
циялық емес ұйымдар іс жүзінде әлеуметтік 
кәсіпорындарға белсенді қатысады немесе 
мұндай қызмет етуге заңды тыйым жоқ. 

Әлеуметтік кәсіпорындардың құқықтық 
шеңберіндегі айырмашылықтарға қарамас-
тан, әлеуметтік кәсіпорынды әлеуметтік 
мақсаттарға жету үшін экономикалық қыз-
метті жүзеге асыратын мемлекеттік емес 
субъект ретінде анықтауға мүмкіндік бере-
тін жалпы принциптер бар. Әлеуметтік 
кәсіпорындарда шамамен 14,5 миллион 
адам жұмыс істейді, бұл жұмыс күшінің 
6,5%-ын құрайды. Олар экономиканың бар-
лық салаларында белсенді: ауыл шаруа-
шылықтан және тұрғын үйден өнеркәсіптік, 
банктік және алдыңғы қатарлы қызметтерге 
дейін. Олар әлеуметтік осал топтарға 
әлеуметтік қызмет көрсетуге және ұзақ 
жұмыссыздар, мүгедектер үшін жұмыс 
орындарын ұсынуға айтарлықтай үлес 
қосады, осылайша олардың қоғамға енуіне 
ықпал етеді. Олар қауымдастықтар мен 
жергілікті экономиканың дамуында маңыз-
ды рөл атқарады [4,5]. 

Швейцариялық ғалымдардың зерттеуі 
бойынша, «әлеуметтік кәсіпорындар» тер-
мині Италияда пайда болды. Итальяндық 
терминнің Еуропада пайда болуы 1980 
жылдары кооперативтердің дамуының 
өсуімен түсіндіріледі. 1991 жылы олар 
мемлекеттік деңгейде қолдау алды. Италия 
парламенті «әлеуметтік кооперативтің» 
заңды нысанын бекітті. Италиядағы әлеу-
меттік кәсіпорындардың бір ерекшелігі 
олардың еңбек нарығындағы шығарылған 
топтардың еңбек интеграциясы үшін құ-
рылғандығы және олардың қызметтері 
өздерінің мүшелерінің материалдық және 
басқа да қажеттіліктерін қанағаттандыруға 
бағытталған әлеуметтік кооперативтерден 
гөрі кең қауымдастықтың мүдделеріне ба-
ғытталған. Италия тәжірибесін қолдана 



Аграрная политика: механизм реализации 

 

       

Проблемы агрорынка, октябрь – декабрь / 2019 г. 

29 

отырып, Ұлыбританиядағы әлеуметтік кә-
сіпорындар заңнамалық қолдау алды. 
Қазіргі кезде Ұлыбританияда әлеуметтік 
кәсіпкерлік ЖІӨ-нің 10%-ын құрайды және 
жылына экономикаға  20 млрд фунт табыс 
әкеледі. Мұнда заң әлеуметтік кәсіпорын-
дарды өздеріне ең алдымен әлеуметтік 
мақсаттар қоятын, алға жылжуы негізінен 
осы мақсаттарды жүзеге асыруға бағыт-
талған (жеке бизнесін немесе қоғамдас-
тықтың дамуын), акционерлер мен иелер-
дің пайдасын көбейтпейтін кәсіпорындар 
ретінде жіктейді. Францияда, Португа-
лияда, Испанияда және Грецияда заңна-
малық қолдау кәсіпорындардың коопера-
тивті формасына бағытталды. Бельгияда 
1996 жылы бекітілген «Әлеуметтік мақсат-
тағы компаниялар» заңды нысаны коопе-
ративтермен ғана шектелмеді, дегенмен 
бұл олармен байланысты болды. Сондай-
ақ әлеуметтік нысандар бар коммерциялық 
ұйым ретінде тіркелген әлеуметтік кәсіп-
орындар (Литва, Финляндия, Англия). 

Әлеуметтік кәсіпкерліктің алғашқы ма-
ңызды жобасы – «Ашока: қоғамдық жоба-
ның инноваторлары». Бұл жоба қоршаған 
ортаны қорғау туралы идеяға негізделді. 
Бүгінгі таңда бұл ұйым әлемнің 60-тан 
астам елінде жұмыс істейді, әлеуметтік 
кәсіпкерлік саласындағы 1 800-ден астам 
стипендиаттарға қолдау көрсетеді. Соңғы 
жылдары статистикалық тұрғыдан алғанда, 
үшінші сектордың жалпы экономикаға және 
итальяндық қоғамға әсері айтарлықтай 
болды. Әлеуметтік және денсаулық сақтау 
саласында жұмыс істейтін әлеуметтік 
кооперативтер өндіріс құнының 69,9%-ын 
және салаға салынған капиталдың 65,8%-
ын құрады [6]. 

Болгариядағы әлеуметтік кәсіпкерлік 
пен әлеуметтік кәсіпорындардың құрылы-
сына қатысты мәселелер елдегі экономи-
калық және мәдени тұрғыдан толық 
анықталған. «Әлеуметтік және ынтымақ-
тастық негізіндегі кәсіпорындар туралы» 
заң әлеуметтік кәсіпорынның параметр-
лерін нақты анықтайды. Бұл оның заңды 
нысанына тәуелді емес, оның қызметі 
экономикалық нәтижелерді әлеуметтік 
мақсаттармен үйлестіру арқылы тауарлар 
өндірісін немесе қызметтерді көрсетуді 
қамтиды, бұл оң әлеуметтік қосылған құнға 
қол жеткізуге мүмкіндік береді. Құрылған 
әлеуметтік қосымша құн белгілі бір топты 
қолдау және олардың әлеуметтік интегра-
циялануы, өмір сүру деңгейін жоғарылату, 
еңбек нарығы мен білімге қолжетімділікті 
жақсарту және құқықтарын қорғау жөніндегі 
әлеуметтік мақсатқа жетуге бағытталған; 

сонымен бірге қоршаған ортаны және 
биоәртүрлілікті сақтау және экологиялық 
тепе-теңдікті сақтау арқылы олардың тірші-
лік ету ортасын жақсартуға бағытталған. 

Польшаның Еуропалық Одаққа кіруі-
мен байланысты cоңғы жылдары айтар-
лықтай өзгерістер орын алды. Алғашқы 
кезде Еуропаның басқа мемлекеттерімен 
салыстырғанда  жұмыспен қамту төмен 
деңгейде болып жұмыссыздық деңгейі 20% 
құрады, оның 14,3%-ын құрайтын мүге-
дектер арасында 80%-ы жұмыссыздар 
болды, 24 жасқа дейінгі жұмыс жасамайтын 
жастар 41% құрады. 2007 жылы жұмыс-
сыздық 11,7%-ға төмендеді.  Польшадағы 
«үшінші» секторды дамыту үшін еркіндік, 
әлеуметтік осал топтардың әлеуметтік 
интеграциясы және әлеуметтік мәселе-
лерді шешу мақсатында 2003-2006 жылдар 
аралығында бірнеше заңды құжаттар 
қабылданды: 1. «Әлеуметтік пайдалы қыз-
мет және еріктілік туралы» заң. Бұл заң 
мемлекеттік және жергілікті басқару ор-
гандарын қоғамдық пайдалы қызметпен 
айналысатын коммерциялық емес ұйым-
дармен (КЕҰ) ынтымақтастық орнатуға 
міндеттейді. 2. «Әлеуметтік жұмыспен қам-
ту туралы» заң. Оның мақсаты – қоғамның 
әлеуметтік осал топтарын  біріктіру болып 
табылатын кешенді іс-әрекеттің негізін 
құрайды. 3. «Әлеуметтік кооперативтер ту-
ралы» заң. Осы заңға сәйкес әлеуметтік 
кооперативтерді халықтың әлеуметтік осал 
топтары құра алады. Заң кооперативті 
құруға белгілі бір қаржылық және салықтық 
көмек көрсетеді. Бір кооперативке үш 
жылға 300 мың евроға дейін көмек алу 
мүмкіндігі бар [қараңыз 4]. 

Бұл құқықтық база қоғамдық сананың 
өзгеруін, Польшадағы әлеуметтік кәсіп-
орындарды дамыту идеясының барлық 
деңгейлерінде танылуын және бекітілуін 
қамтамасыз етті. 

Бүгінгі таңда АҚШ-тың көптеген мем-
лекеттік органдары белгілі бір әлеуметтік 
мәселелерді коммерциялық емес ұйымдар-
мен келісімшарттар арқылы шешуді жөн 
көреді, ал көптеген коммерциялық емес 
ұйымдар өз қызметін ішінара қызметтерге 
ақы төлеу немесе демеушілік қорлар 
арқылы қаржыландырады. Мысалы BRAC – 
әлеуметтік салада үлкен жетістіктері бар 
әлемдегі ең ірі дамушы компаниялардың 
бірі. Ұйым әр түрлі бағдарламаларды жү-
зеге асырады және көп салалы болып 
табылады: сауда, ауылдарды дамыту, мик-
роқаржыландыру және Африка мен Азия-
ның 9 еліндегі кедейлерге білім беру, бұл 
110 миллионнан астам адамға көмектеседі. 

Ұйым әр түрлі әлеуметтік қызмет түрлерінің 
арқасында 80% өзін-өзі қамтамасыз етеді. 
Ауыл шаруашылығындағы әлеуметтік кә-
сіпорындар, соның ішінде сүт фермалары, 
тамақ өнеркәсібі және Aarong қолөнерінің 
желісі. BRAC кеңселері әлемнің 14 қала-
сында, соның ішінде АҚШ пен Ұлы-
британияда орналасқан [қараңыз 6]. 

Кения – өмір сүру жағдайы қиын ел. 
Алайда, мұнда да әлеуметтік кәсіпкерліктің 
оң тәжірибелік мысалдарын көруге болады. 
2015 жылы Шваб қоры африкандық бес 
әлеуметтік кәсіпкерге өздерінің мүмкіндік-
тері мен әлеуеттері үшін марапаттады. Со-
ның бірі – К. Peacock. Ол фермаларда вете-
ринарлық қызметтерді белсенді түрде 
көрсетеді. 

Филиппина – Оңтүстік-Шығыс Азиядағы 
мемлекет, оның басты проблемасы – 
адамдардың дамуын шектейтін елдің көп-
теген бөліктерінде электр қуатына қолже-
тімділіктің болмауы. Бұл елде қорлар мен 
басқа да жеке ұйымдардың арқасында 
әлеуметтік кәсіпкерлік дамуда. Іс жүзінде, 
бұл елде «Access» инновациялық бағдар-
ламасын жасаған Д.Аяла жобасы жүзеге 
асырылды. Бағдарламаның мәні – ауыл 
тұрғындарын күн энергиясымен қамтама-
сыз ету. 40-тан астам ұйымнан қаржы-
ландыру алған компания 30 мың ауыл 
тұрғындарын күн энергиясына қосуға 
мүмкіндік алды. Күнмен жұмыс істейтін 
жарықтар керосин лампаларына қарағанда 
жақсы және жарқырайды [7]. 

Қазіргі уақытта Ресей Федерация-
сындағы әлеуметтік кәсіпкерлік тұрақты 
негізде коммерциялық емес ұйымдар мен 
қорлардың негізінде жүзеге асырылады. 
Оның дамуына «Біздің болашақ» аймақтық 
әлеуметтік бағдарламалар қоры айтар-
лықтай үлес қосты. Ол әлеуметтік кә-
сіпкерлік бағдарламаларын қаржыланды-
рады. Әлеуметтік кәсіпкерлерді бастау қо-
рының жан-жақты қолдауы: гранттар, қа-
рыздар және жарғылық капиталға қатысу 
түріндегі қаржылық қолдау;  өз қызметіне 
қатысты мәселелер бойынша оқыту және 
кеңестер беру; ақпараттық қолдау және 
жылжыту; қолдаудың басқа түрлері [қара-
ңыз 3]. Қордан қолдау алған әлеуметтік 
кәсіпкерлік саласындағы бірнеше  жобалар 
жүзеге асырылуда.   

 Ауыл шаруашылығын дамытуға ар-
налған «Фермерлер мектебі», жоба авторы 
Вячеслав Горелов. Бұл жоба Пермьдегі 
балалар үйлерінің түлектерінің ішінен ауыл 
кәсіпкерлерін оқытуға бағытталған. «Фер-
мерлер мектебіне» қатысу балалар үйінің 
түлектеріне ақша табуға, мамандықты иге-

руге және өзін әлеуметтік жағынан қорғай 
білуге мүмкіндік береді. Мұндай жобаға 
қатысу жағымды құндылықтарды қалыптас-
тыруға көмектесетін және жетім балаларды 
қоғамдық қатынастарға қосатыны өте ма-
ңызды. Сонымен қатар, «Фермерлер мек-
тебі» жастарды ауылдық жерлерде жұмыс 
істеуге тартады және тиімді бизнес жүргізе 
алатын тәуелсіз жас фермерлерді тәрбие-
лейді. Қор бастаманы жүзеге асыруға 1 
миллион рубль инвестициялады. Бүгінгі 
таңда жоба дамып, жастар ауылына 
айналуда [қараңыз 3]. 

Барлық қаржыландырылған жобалар 
қазіргі Ресейдің алдында тұрған өткір 
әлеуметтік мәселелерді шешуге бағыт-
талған. Тұрақты, өзін-өзі қамтамасыз ететін 
нәтижелерге қол жеткізу үшін бастапқы 
инвестициялар мен жобаларды ұйымдас-
тырушылық қолдау қажет. Бұл өз кезегінде 
жобаларды тәуелсіз етеді және жаңа бас-
тамаларды қолдауға қаражат береді. Бар-
лық әлеуметтік кәсіпкерлер бизнесті бел-
сенді дамытып, географиясын кеңейтуде.  

Осылайша көптеген елдерде әлеумет-
тік кәсіпорындар азаматтық қоғам инсти-
туттарын белсенді түрде қалыптастыратын 
даму локомативіне  айналуда. 

Бүгінгі таңда әлеуметтік кәсіпкерлер 
қоғам мен бизнестің белсенді бөлігіне 
айналуда, олар тәуекелдерді қабылдауға, 
жаңа кәсіп ашуға және дамытуға, жұмыс 
орындарын құруға, тәуелділіктен бас тарту 
мәдениетін құруға, әлеуметтік мәселелерді 
шешуге дайын.  

Қазақстандық зерттеушілермен «әлеу-
меттік кәсіпкерлік» ұғымымен халықтың 
қаншалықты таныс екенін анықтау мақса-
тында Астана және Ақмола облыстарының 
тұрғындары арасында зерттеу жүргізілген. 
Сауалнама нәтижелері бойынша: тұрғын-
дардың 15%-ы әлеуметтік кәсіпкерлік ту-
ралы хабарларының бар екендігі, 35% – 
бұл туралы естігендер болса, бірінші рет 
естігендер – 57%, жауап беруге қина-
латындар 7% құрап отыр [8].   

Бұл құбылыс Қазақстан үшін жаңа 
болғанымен, әлеуметтік кәсіпкерлікке 
тартылғандар саны біртіндеп өсіп келеді. 
Қазақстанда дамудың қазіргі кезеңінде 
шамамен 150 әлеуметтік кәсіпкерлік бар, 
бірақ бейресми мәліметтер бойынша 
олардың саны 500-ге жуық. Олар негізінен 
Алматы, Астана, Шымкент, Қостанай, Шы-
ғыс Қазақстан облысында жұмыс істейді. 
Демек, осындай кәсіпкерлікпен айналы-
сатын көптеген адамдар бар, бірақ олар 
бұл жаңа бағыт екенін түсінбейді.  

Айтарлықтай жетістіктерге қарамастан 
мүмкіндіктерге қарағанда, кедергілер жиі 
кездеседі. Мемлекеттік құрылымдар мен 
бюрократиялық кедергілердің болуы, заңды 
негіздің қалыптаспауы, тендерлер туралы 
ақпараттың жабық болуы, демеушілерді 
тартудағы қиындықтар. 

Дегенмен Қазақстанда әлеуметтік кә-
сіпкерліктің дамуы барлық мүдделі тарап-
тар – кәсіпкерлер, мемлекет, қоғам үшін 
маңызды қызмет саласына айналуда. Кез 
келген бизнестегі сияқты, басымдық – 
мемлекеттің дамуы үшін адал және айқын 
жағдайлар жасау негізгі ойын ережелері 
болып табылады. 

Қазақстандық эксперттер, мемлекеттің 
осы саладағы рөліне назар аударады: 
«дамыған елдерде ол кәсіпкерлерге қолай-
лы жағдай туғызу арқылы экономиканы 
жақсартады, инвестициялар тарту саласын 
кеңейтеді, стартаптар мен инновация-
лардың жұмысын жеңілдетеді, материал-
дық қамтамасыз етеді. Қазақстанда әлеу-
меттік кәсіпкерлікті қолдауға арналған 
инфрақұрылым жоқ, несиелік ресурстар 
қымбат және қызмет үшін заңнамалық 
негіздер жоқ. Әлеуметтік кәсіпкерлер елдегі 
әлеуметтік мәселелерді шешуде мемле-
кеттің сенімді серіктесі бола алады деп 
санайды. Олар әлеуметтік салаға бөлінген 
бюджет қаражатын үнемдей отырып, ха-
лықтың әлеуметтік мәселелерін сапалы 
шеше алады. Мемлекеттің міндеті – 
әлеуметтік кәсіпкерлікті дамыту үшін ашық 
және жайлы жағдайлар жасау.  

Кейбір сарапшылардың пікірінше, әлеу-
меттік салада кәсіпкерлердің өздері тара-
пынан әлсіз белсенділік байқалады. Кейбір 
әлеуметтік кәсіпкерлердің қызметі инвестор-
ларды іздеуге емес, грант беретіндерді 
табуға бағытталған және олар бизнеске 
емес, үкіметтік емес немесе қайырымдылық 
ұйымдарға ұқсайды. Сарапшылар кәсіпкер-
ліктің осы саласын дамыту үшін тек әлеу-
меттік жауапкершілікті ынталандыру жеткі-
ліксіз екенін ескеру маңызды дейді. Әлеу-
меттік кәсіпкерлерді кәсібилендіру, қызметтің 
стратегиялық маңыздылығын түсіну, жүйелік 
көзқарасты дамыту, халықаралық тәжірибе 
мен озық тәжірибені қолдану Қазақстанда 
ынтымақты экономиканың пайда болуына 
мүмкіндік береді [9].   

Қазақстанда бұл үрдіс әлі де дамы-
маған және жоғарыда айтылғандай, «әлеу-
меттік кәсіпкерлік» ұғымы әлі де толық-
қанды қалыптаспаған. Қазақстан Республи-
касының Ұлттық кәсіпкерлер палатасы 
«Атамекеннің» өкілдері әлеуметтік кәсіп-
керлікке құқықтық жағдай жасауды және 

осы мәселе бойынша бірыңғай ұстанымды 
қалыптастыруды ұсынады. Ең алдымен 
сарапшылар: «Қазақстанда мемлекет пен 
бизнес тарапынан әлеуметтік кәсіпкерліктің 
сипатын түсінуде, идеяларды жүзеге асы-
руда заңнамалық және әкімшілік  қиындық-
тар орын алатынын, сондай-ақ әлеуметтік 
кәсіпкерлікті үйлестіретін механизм-құры-
лымның жоқтығы, әлеуметтік бизнес бас-
тамаларын іске асыру үшін қаржылық 
ресурстар тартылмайтындығын» айтады.  

Қазақстанның ауыл кәсіпкерлері биз-
несті дамыту үшін «Бизнестің жол картасы 
– 2020» мемлекеттік бағдарламасының 
мүмкіндіктерін пайдаланады. «Бағдарлама 
мемлекеттен ақысыз қаржылық көмек алуға 
бірегей мүмкіндік береді, бірақ бұл, әрине, 
шағын және орта бизнеске үлкен жауап-
кершілік жүктейді. Бағдарлама экономика-
ның шикізат емес секторындағы аймақтық 
кәсіпкерліктің тұрақты және теңгерімді өсуін 
қамтамасыз етуге бағытталған. Республи-
када артта қалған ауылдарда кәсіпкерлік 
секторды дамытуға ерекше мән беріледі. 
Мемлекеттік қолдаудың тетіктерінің тізбе-
сіне несиенің ішінара кепілдіктері, салық 
төлемдерін пайызсыз төлеу кейінге қал-
дыру, өндірістік инфрақұрылымды дамыту, 
бизнесті қолдау қызметтері, сондай-ақ 
кадрларды даярлау кіреді.    

Ауылдағы кәсіпкерліктің дамуына ке-
дергі келтіретін негізгі мәселе – кепілдікті 
қамтамасыз ету. «Жобаларға өтінімдерді 
қарастыру кезінде екінші деңгейлі банктер 
ауылдық жердегіден гөрі қалалық жыл-
жымайтын мүлікті артық көреді. Банктер 
көбінесе өз мүдделерін көздейді және 
өздерін қауіп-қатерден қорғауға тырысады. 

Қазақстандық ауылдардағы кепіл және 
басқа да қиындықтарға қарамастан, кәсіп-
керлік қызметті дамытуда айтарлықтай 
өзгерістер байқалады. Бұған «Бизнес-ке-
ңесші» бағдарламасы көмектесті, ол 2009 
жылдан бастап айына бір рет жаңадан 
бастаушы кәсіпкерлер үшін бизнес жүргізу 
негіздері бойынша екі күндік тегін курстар 
өткізіп келеді. Қор өкілдерінің міндеті – Жол 
картасының барлық мүмкіндіктері мен ар-
тықшылықтары туралы айтып қана қоймай, 
несие алу үшін ойластырылған бизнес-
жоспар құрудың маңыздылығына ауыл кә-
сіпкерлерінің көзін ашу [9].     

Сондай-ақ елімізде 2018 жылы ауыл-
дардың дамуын қолдау құралы ретінде 
«Менің Атамекенім» қоғамдық бірлестігі 
мен «Атамекен» ҚР ҰКП  бастамасымен  
құрылған «Әр ауылға бір қамқоршы»  жо-
басы қабылданған болатын. Жобаны жүзе-
ге асыру барысында еліміздің көптеген ай-

мақтарында ауыл меценаттарының көме-
гімен ауылдық жерлерде өмір сүру деңгейін 
жақсарту мақсатында ішінара әлеуметтік-
экономикалық мәселелер шешілуде [10].    

Тұжырымдар.  
1. Әлеуметтік кәсіпкерлік – бұл нарық-

тағы әр түрлі қатысушылар (коммерциялық 
емес ұйымдар, мемлекет, инвесторлар, ха-
лықаралық қайырымдылық ұйымдар) ара-
сындағы ынтымақтастық үшін мүмкіндіктер 
ашады. Бұл – жоғары әлеуметтік табыс пен 
тұрақты пайда алу үшін бірегей ресурс-
тарды біріктіру арқылы әлеуметтік құнды-
лықты қалыптастыру үдерісі. 

2. Әлеуметтік кәсіпкерлікті дамытудың 
шет елдік тәжірибесін талдау көптеген 
мемлекеттер, тіпті әлемнің дамыған елде-
рінің қатарына кірмейтіндер де әлеуметтік 
мәселелерді шешу үшін әлеуметтік кәсіп-
керліктің құралдары мен тетіктерін бел-
сенді қолданатынын көрсетті. 

3. Шетелдік тәжірибе көрсеткендей,  
әлеуметтік кәсіпкерлік  ауылдық жерлерде 
қалыптасқан негізгі әлеуметтік мәселелерді 
(әлеуметтік инфрақұрылымның төмен даму 
деңгейі, жұмыс орындарының аздығы, 
ауылдық елді мекендердің тұрақтылығы 
мен экономикалық дамуының төмен дең-
гейі) тиімді шешудің маңызды құралы деп 
айтуға болады.  

4. Қазақстанның экономикалық даму-
ындағы жағымды өзгерістер – коммерция-
лық емес сектордың дамуы, қазақстандық 
бизнес саласында әлеуметтік жауапкер-
шілік тәжірибесінің кеңеюі, оның халық-
аралық тәжірибені тез қабылдауға бейім-
ділігі – әлеуметтік кәсіпкерлікті дамытудың 
жақсы алғышарттары болып табылады.  

5. Бұл өз кезегінде қазіргі Қазақстан-
ның әлеуметтік мәселелерін қоғамның 
негізгі секторларының ресурстарын бірік-
тіру арқылы шешуге бағытталған маңызды 
қадам болып табылады. 

 

Әдебиеттер тізімі 
 

1 Қалиев, Ғ.Ә. Қазақстан Республика-
сының ауыл аумақтарының әлеуметтік дамуы 
[Мәтін] /Ғ.Ә.Қалиев, Ч.Ү.Әкімбекова // Проб-
лемы агрорынкары.- 2018.- №2.- Б. 7-13.  

2 Степанов, А.Б. Возможности развития 
социального предпринимательства в сель-
ских районах России [Текст] /А.Б.Степанов // 
Вопросы экономики и управления. - 2018. - 
№1. - С. 36-38. 

3 Журавлева, И.И. Предпринимательст-
во в сельском хозяйстве: проблемы и 
перспективы развития [Текст] /И.И.Журавле-
ва // Экономика и экономические науки. – 
2018.-№ 1.- С. 29-32. 

4 Terziev, V. Social entrepreneurship  in the 
EU: A cross-country analysis [Text] / V.Terziev, 
N. Bencheva,  T. Stoeva //KNOWLEDGE. Inter-
national Journal Vol. 34.5, 2019, September.-   
С. 1215-1223.  

5 Bauer, M.Sh.,  Mussina R.S, Bencheva 
N.A. Development problems of social entrepre-
neurship in the Republic of Kazakhstan[Text] / 
M.Sh. Bauer, R.S. Mussina, N.A. Bencheva // 
Journal of Advanced Research in Law and Eco-
nomics.- 2018, Summer.-Vol. IX.-  Issue 4(34).- 
С.1186-1196. 

6 Снитко, Л.Т. [Текст] / Снитко Л.Т., 
Гомонко Э.А., Высочиненко А.С. Социальное 
предпринимательство в России и в мире:  
практика и исследования // Вестник 
Белгородского университета кооперации, 
экономики и права. - 2015.- № 3.- С.149-156. 

7 Скудалова, О.В. Разработка концепции 
развития услуг социально ориентированных 
предприятий (на примере Тверской области) 
[Текст]: дис...канд.экон.наук: 08.00.05/ Скуда-
лова Олеся Викторовна.- Тверь,  2017.-174с. 

8 Женсхан, Д. [Мәтін] / Д.Женсхан, Ж.С. 
Булхаирова, А.М. Балкибаева // Қазақстан-
дағы әлеуметтік кәсіпкерліктің қазіргі жағдайы 
// Проблемы агрорынка.- 2018.- №2.- Б. 67-74. 

9 Напольская, Н. Социальное предприни-
мательство - новый тренд в Казахстане / Н. 
Напольская // Е-event. AGKIPR. -(http//www.e-
event.kz/socialnoe-predprinimamatelstvo.trend-v). 

10 Акция «Әр ауылға бір қамқоршы» 
стартавала в Актюбинской области. АТАМЕКЕН. 
- 2018. - https//www.atameken.kz/ru/news/ 31075). 

 

Әdebietter tіzіmі 
 

1 Қaliev, Ғ.Ә. Қazaқstan Respublikasynyң 
auyl aumaқtarynyң әleumettіk damuy [Mәtіn] 
/Ғ.Ә.Қaliev, Ch.Ү.Әkіmbekova // Problemy agro-
rynkary.- 2018.- №2.- B. 7-13.  

2 Stepanov, A.B. Vozmozhnosti razvitija 
social'nogo predprinimatel'stva v sel'skih rajonah 
Rossii [Tekst] /A.B.Stepanov // Voprosy jeko-
nomiki i upravlenija. - 2018. - №1. - S. 36-38. 

3 Zhuravleva, I.I. Predprinimatel'stvo v sel'-
skom hozjajstve: problemy i perspektivy razvitija 
[Tekst] /I.I.Zhuravleva // Jekonomika i jekono-
micheskie nauki. – 2018.-№ 1.- S. 29-32. 

4 Terziev, V. Social entrepreneurship  in the 
EU: A cross-country analysis [Text] / V.Terziev, 
N. Bencheva, T. Stoeva //KNOWLEDGE. Inter-
national Journal Vol. 34.5,  2019, September.- 
S. 1215-1223.  

5 Bauer, M. Sh., Mussina R.S, Bencheva 
N.A. Development problems of social entre-
preneurship in the Republic of Kazakhstan[Text] 
/ M.Sh. Bauer,  R.S. Mussina, N.A. Bencheva // 
Journal of Advanced Research in Law and 
Economics. - 2018, Summer.-Vol. IX.- Issue 
4(34).- S.1186-1196. 

6 Snitko, L.T. [Tekst] / Snitko L.T., 



Аграрная политика: механизм реализации 

 

       

Проблемы агрорынка, октябрь – декабрь / 2019 г. 

33 

Gomonko Je.A., Vysochinenko A.S. Social'noe 
pred-prinimatel'stvo v Rossii i v mire:  praktika i 
issledovanija // Vestnik Belgorodskogo 
universitetа kooperacii, jekonomiki i pravа. -
2015.- № 3.- S.149-156. 

7 Skudalova, O.V. Razrabotka koncepcii 
razvitija uslug social'no orientirovannyh pred-
prijatij (na primere Tverskoj oblasti) [Tekst]: 
dis...kand.jekon.nauk: 08.00.05/ Skudalova 
Olesja Viktorovna.- Tver',  2017.-174s. 

8 Zhenshan, D. [Mәtіn] / D.Zhenshan, Zh.S. 

Bulhairova, A.M. Balkibaeva // Қazaқstandaғy 
әleumettіk kәsіpkerlіktің қazіrgі zhaғdajy // 
Problemy agrorynka.- 2018.- №2.- B. 67-74. 

9 Napol'skaja, N. Social'noe predprini-
matel'stvo - novyj trend v Kazahstane / N. Na-
pol'skaja//E-event. AGKIPR.-(http//www.e-event. 
kz/socialnoe-predprinimamatelstvo.trendv). 

10.  Akcija «Әr auylғa bіr қamқorshy» 
startavala v Aktjubinskoj oblasti. ATAMEKEN. – 
2018.-(https//www.atameken.kz/ru/news/31075).

 
 
 
 
 
 

IRSTI 06.75.91/ 06.51.65   
UDC 339.564.2/ 338.433.4 
 

THE EXPORT POTENTIAL OF  AGRICULTURAL SECTOR OF KAZAKHSTAN 
 

ҚАЗАҚСТАННЫҢ АГРОӨНЕРКӘСІПТІК КЕШЕНІНІҢ ЭКСПОРТТЫҚ ӘЛЕУЕТІ 
 

ЭКСПОРТНЫЙ ПОТЕНЦИАЛ АГРОПРОМЫШЛЕННОГО КОМПЛЕКСА КАЗАХСТАНА 
 

D.ZH. YERMEKBAYEVA1 
PhD,  Associated Professor 

А.U. МUHАММЕDОV*1 
Dr.E.Sc., Professor 

А.B. ТАSMАGАNBЕТОV2 
C.E.Sc., Associated Professor 

1University of International Business, Almaty, Kazakhstan 
2K. Zhubanov Aktobe Regional State University, Aktobe, Kazakhstan 

abum07@mail.ru 
Д.Ж. ЕРМЕКБАЕВА1 

PHD докторы, доцент 
А.У. МУХАММЕДОВ1 

э.ғ.д., профессор 
А.Б. ТАСМАГАНБЕТОВ2 

э.ғ.к., доцент 
1Халықаралық Бизнес Университеті, Алматы, Қазақстан 

2Қ. Жұбанов атындағы Ақтөбе өңірлік мемлекеттік университеті, Ақтөбе, Қазақстан 
Д.Ж. ЕРМЕКБАЕВА1 
доктор PhD, доцент 
А.У. МУХАММЕДОВ1 

д.э.н., профессор 
А.Б. ТАСМАГАНБЕТОВ2 

к.э.н., доцент 
1Университет Международного Бизнеса, Алматы, Казахстан 

2Актюбинский региональный государственный университет им. К. Жубанова,  
Актобе, Казахстан 

 
Abstract. The article is devoted to the analysis of foreign trade of agricultural products of the Re-
public of Kazakhstan. The indicators of export of agricultural products of the republic have been 
analyzed. In the process of studying foreign trade of agricultural goods, the main trading partners or 
importers have been identified. The analysis of changes in the structure of exported goods to the 
CIS countries and other countries of the world is presented. The main types of agricultural products, 


